
GOUVÈNÈ CUOMO ANONSE ACHÈVMAN RENOVASYON $38 MILYON DOLA NAN LOJMAN POU 

GRANMOUN NAN ANWO MANHATTAN 

 

Gwo renovasyon nan Lojman pou Granmoun Phillips, yon Devlopman Mitchell Lama nan Santral 

Harlem, pral prezève abòdabilite pou 40 ane 

 

Gouvènè Andrew M. Cuomo jodia te anonse prezèvasyon Lojman Granmoun Philipp, yon bilding 

Mitchell Lama katòz etaj avèk 200 inite nan Santral Harlem. Kòm yon pati nan renovasyon ak 

modènizasyon l, lojman pou granmoun Philipp pral egalman rete a bon mache pou granmoun yo ki gen 

revni fèb ak modere pou karant ane. 

 

“Modènize devlopman Mitchell-lama tankou lojman granmoun nan Phillip se yon pati santral nan 

strateji nou an pou bay pi bon opsyon lojman abòdab a Nouyòkè yo,” Gouvènè Cuomo te deklare. “Nan 

restore konplètman bilding sa a, nou te bay yon plas dakèy ki pi vibran pou plizyè santèn moun ki aje. 

Pwojè anbisye sa a te konplete ankò pa pwogram Lojman $1 bilyon dola nou an– pi gwo envestisman 

nan lojman a bon mache eta nan plis pase yon deseni – pèmèt nou kreye kominote ki pi dinamik nan 

eta.” 

 

Anvan renovasyon an, Konplèks lojman moun aje Phillip nan 220 West 133rd Street te gen preske 50 

pousan espas vid paske li te sibi antretyen difere grav. Nan ane 2012 New York State Homes and 

Community Renewal (HCR) te bay plis pase $22.6 milyon dola nan egzansyon taks sou obligasyon, $1.8 

milyon dola nan sibvansyon ak $1.19 milyon nan alokasyon anyèl pou kredi taks lojman revni fèb pou 

refinanse ak revitalize lojman pou granmoun Philipp, pèmèt pou renove tout kat inite yo nan konplèks 

la. New York State Energy Research and Development Authority (NYSERDA) te bay $124,500 nan 

rekonpans enèji efikas. Pri total devlopman pou renovasyon an se $38.9 milyon dola. Pwojè a te 

konplete pa Blue Sea Development, LLC.  

 

Komisyonè HCR / PDG Darryl C. Towns te deklare, “Lojman pou Granmoun Philipp te ravaje pa tan, men 

transfòmasyon l se yon temwayaj sou angajman Gouvènè Cuomo a lojman abòdab. Mwen felisite Blue 

Sea Devlopman, lidè lokal yo ansanm avèk patnè piblik ak eta nou yo, ki te travay kolaborativman pou 

yon fwa ankò fè Lojman pou granmoun Phillip vini yon pati dinamik ak stab nan twal chanjman rapid nan 

kominote Harlem. Avèk refinansman ak reyabilitasyon Mitchell Lama sa a, plis pase 200 moun ki aje gen 

kounye a yon pi bon kote pou yo rele lakay yo.” 

 

Depite Charles Rangel te deklare, “Mwen fyè pou efò angaje Gouvènè Cuomo pou bay lojman a bon 

mache pou moun yo ki bezwen l piplis. Mwayen sibzistans moun ki aje yo ki pa gen anpil oswa yon ti 

gras revni depann sou soutyen ki byen merite, kòm yo te bay anpil a sosyete a ak nan devlopman 

kominote nou yo. Finansman an pral yon enstriman nan pwomote lojman ki pi sen ak pi endepandan 

pou moun yo ki abite nan Lojman Granmoun Phillip.” 

 

Manm Asanble Keith Wright, Prezidan Komite Lojman Asanble a, te deklare, “Pwojè sa selebre sa ki pi 

bon osijè Harlem– moun li yo. Lojman granmoun Philipp kapab kounye a reprann plas li– grasa Gouvènè 

a ki te rann finansman posib. Sa a se yon jou fyète pou Harlem. yon jou fyète pou Vil New York ak yon 

jou fyète pou Eta New York. Ansanm, nou te anmezi pou sove vyabilite yon gwo pati nan tradisyon nan 

katye nou nan pran swen moun aje yo ki te ede pou rann Harlem gran.” 

 

Prezidan NYSERDA ak PDG John Rhodes te deklare, “Pwojè Lojman moun aje Philipp la reprezante yon 

gwo egzanp entelijan, nouvo fason pou bay lojman a bon mache, enèji efikas pou moun aje yo - nan 

travay avèk patnè prive ak piblik yo epi tankou yon pati nan yon vas travay revitalizasyon lojman. Pwojè 

sa a demontre angajman Gouvènè Cuomo pou fè New York vini pak imobilye ki pi efikas nan enèji ak 

ekonomik nan redwi depans enèji anjeneral.” 

 

Joan B. Browne, Prezidan Lojman Kòporasyon St. Philip's Church te deklare, “Se bèl bagay pou wè 

Lojman pou granmoun Philipp ranpli ankò avèk renovasyon yo ki pral amelyore lavi granmoun yo. Sa a se 

te yon priyorite pou kominote Harlem e nou pataje selebrasyon an avèk eta nou an ak patnè prive yo ki 

te mennen nou nan jou sa a.” 

 

Senatè Bill Perkins te deklare, “Jodia kòm nap make achèvman ofisyèl Lojman granmoun Philipp yo, nou 

te pran yon etap pwogrè pozitif nan tèm pou aisre ke popilasyon granmoun ke nou renmen yo kapab 

kontinye grandi, pwospere ak anrichi kominote nou an pandan ane kap vini yo— pou yo lib san krent ke 

yo pral redwi oswa deplase pa fòs ogmantasyon pri lwaye akoz jantrifikasyon. Apre tout sa granmoun yo 

te fin kontribye pou vil sa a ak nan katye nou yo la, nou dwe yo lapè nan lespri e kote lapè sa, yon kote ki 

abilite pou rele lakay. Mwen gen konfyans ke Lojman granmoun Philipp se yon modèl kopye e patenarya 

sa kapab simaye nan tout awondisman nou yo pou asire ke nou reponn a bezwen byeneme nou yo.”  

 

Developer Les Bluestone, ko-fondatè Blue Sea Development Company, LLC te deklare, “Anplis pou bay 

yon gwo renovasyon nan bilding lan, nou santre sou dirabilite ak amelyorasyon bilding vèt, enstale 

chofaj modèn, dlo cho ak ko sistèm pwodiksyon, ansanm avèk ajoute fonksyonalite ak ekipman achitekti 

ki akeyan, ansanm avèk fonksyonèl. Nou remèsye Gouvènè a anpil ansanm avèk Komisyonè Towns 

dèske li te pèmèt nou menm kominote a pou re-imajine peyizaj iben sa pou granmoun nou yo, bay 

anviwonamn lojman ki pi ansante ak atiran ak espas kominal.” 

Premye ouvè nan ane 1974, Lojaman Granmoun Philipp te sibi yon re-amenajman anwo anba ak sistèm 

dlo cho, ansanm avèk kontwòl tèmostatik nan tout radyatè yo. Etandi renovasyon an egalman gen 

ladan: ranplasman twati; re-jwentman tout fasad la; nouvo fenèt, nouvo manch lè kondisyone; nouvo 

sistèm entèfòn; ak yon nouvo sistèm sekrite kamera. Tout inite yo te egalman renove avèk nouvo kwizin 

ak saldeben; ak nouvo plonbri, aparèy, aparèy ekleraj, ak aparèy Enèjy-Star. Zòn komen yo, andedan ak 

deyò, te egalman transfòme an espas kominotè pou ankouraje entè-aksyon sosyal ak angajman pami 

rezidan yo ak vizitè yo. Anplis, an patenarya avèk GrowNYC, lokatè yo pral aprann anplis osijè abitid pou 

abite yon kote ki pwòp nan travay nan yon nouvo jaden kominotè, plante ak rekòlte legim fre. 

 

Ou kapab jwenn foto etablisman anvan renovasyon li an la ak la. Ou kapab jwenn foto apre renovasyon 

yo disponib la ak la.  

 

Senatè MacNeil Mitchell ak Manm Asanble Alfred Lama ki te pwopoze Pwogram Lojman Mitchell-Lama 

Eta New York, epi Gouvènè William Averell Harriman te siyen pwopozisyon an pou fè li vin lwa nan ane 

1955. Anba Lwa Finans Lojman Prive eta a, pwogram nan te prevwa kreyasyon lojman ki pa chè, alafwa 

nan lokasyon ak kay yo posede an ko-pwopriyete, pou moun ki touche revni modere. Devlopè yo te 

resevwa rabè nan taks ak prè ipotekè ki gen ti to enterè, epi ki jwenn sibvansyon gouvènman federal, 

gouvènman eta a, oswa gouvènman Vil New York. Antou, 269 devlopman lojman ki gen 105.000 inite te 

devlope avèk èd Eta a anba Pwogram Mitchell-Lama. 

 

Modènizasyon Kay ak Kominote (HCR) Eta New York gen ladan tout gwo ajans modènizasyon lojman ak 

kominote, Affordable Housing Corporation, Division of Housing and Community Renewal, Housing 

Finance Agency, State of New York Mortgage Agency, Housing Trust Fund Corporation, ak anpil lòt.  

 

HCR nan dezyèm ane pwogram House New York $1 bilyon dola, sa ki kreye plizyè milye nouvo inite 

pandan senkan, e se pi gwo envestisman nan lojman a bon mache nan omwen 15 ane. House New York 

pral egalman prezève plizyè milye inite Mitchell-Lama, agrandi aksesibilite pou 40 ane. Inisyativ House 

New York bati sou siksè efò san presedan pou pwoteje plis pase de milyon lokatè nan lwaye règlemante, 

avèk pi gran ranfòsman nan lwa lokasyon eta nan 30 ane, ak kreyasyon Inite Pwoteksyon Lokatè ki 

verifye de fason pwo-aktif ak envestige zak mechanste mèt kay. 

